 “Тамчы – шоу” уены

Максат: 

· укучыларда укуга, татар теле һәм әдәбияты фәненә карата аңлы караш булдыру;

·  укучыларның сөйләм телен, дөньяны танып – белү, күзаллауларын арттыру, баету;

· тел культурасын үстерү; 
· укучыларга үз мөмкинлекләрен тормышка ашыру, сәләтләрен үстерү өчен өстәмә мөмкинлекләр тудыру; 

· эзләнергә, мөстәкыйль эшләргә өйрәтү;
· туган телгә,  төбәккә, аның күренекле кешеләренә карата ихтирам, хөрмәт, горурлык, мәхәббәт хисләре тәрбияләү.  
Җиһазлау. Төрле сүзлекләр, яңа басылып чыккан матур әдәбият китапларыннан күргәзмә, Чистай шәһәренең күренекле урыннары, мәктәпнең туган якны өйрәнү музее материаллары, сораулар язылган карточкалар, компьютер, төрле рәсем слайдлары, әдәби әсәрләрдән өзекләр
Уен тәртибе. Уенда 2  команда катнаша. Өй эшенә: визитка әзерләү, исем, девиз сайлау, язучының билгеле бер әсәрен өйрәнү һәм командирларга татар халык мәкальләре бәйгесенә әзерләнүләр керә. Командалар исемнәренә туры китереп  төрле костюмнар да әзерли ала.  
Уен барышы.
    Залда тыныч кына күңелле татар көе яңгырый. Бүлмәгә төрле плакатлар эленә.  Уенчылар үз урыннарын алалар. 
Алып баручы. Хәерле көн, хөрмәтле укытучылар, укучылар! “Тамчы – шоу” уенын башлап җибәрәбез. Шат елмаеп бер – беребезгә карыйк, ачык йөзле булыйк. Безнең бүгенге уеныбыз татар теленә, үзебезнең төбәгебезгә, туган ягыбызга һәм аның күренекле кешеләренә багышлана. 
Тел дигән дәрья бар,

Дәрья төбендә мәрҗән бар,

Белгәннәр чумып алыр,

Белмәгәннәр коры калыр.
      Әйдәгез әле, дуслар, шул дәрьяның хәзинәләрен барлыйк. Сүзнең тылсымлы көчен күзәтик, тапкырлыкта, зирәклектә көч сынашыйк. Туган ягыбызның байлыгына, иркенлегенә, матурлыгына тагын бер кат инаныйк. Сүз командаларга бирелә. 2 командага да өй эше итеп визитка, үзең белән таныштыру чыгышы бирелгән иде, әйдәгез алар белән танышыйк)
            (2 команданың да исеме, девизы яңгырый. Һәркем үзе белән таныштыра, укучыларның шөгыльләләре турында әңгәмә корырга да мөмкин. Визиткада команда әгъзаларына аерым чыгыш ясарга да, күмәк эшләргә рөхсәт ителә)
1 тур
Алып баручы. Уенга кереп китү, җылынып алу өчен  сораулар. 
(командаларга чиратлап сораулар бирелә)
1. Г.Тукайның  гимнына әверелгән шигыре (“Туган тел”)
2. Казан башында нәрсә бар? (“К” хәрефе)
3. Г.Тукайның авыл турындагы шигыре (“Туган авыл”)
4. Дөньяда  берәү  генә, авылда  өй  саен (“ө” хәрефе)

5. Казан  ханбикәсе (Сөембикә)

6. Капма-каршы мәгънәле сүзләр ( антонимнар)

7. Татар телендә фигыльнең ничә юнәлеше бар? ( 5- төп,кайтым,төшем,уртаклык, йөкләтү) 
8. Чистай шәһәрендәге батырлар исемен йөрткән урамнарны атарга 7-Шәмсетдинов,Миронов, Плеханов,Ситдиков, Привалов, Вәлиев,)
9. Чистай шәһәренә ничә яшь?(230)
10.  Татарстан гимны авторы (Рөстәм Яхин муз., Рамазан Байтимеров сүз.) 
11.  Татарстанның  беренче  президенты кем иде, хәзерге презедент кем? (М.Ш.Шәймиев, Миннеханов Рөстәм Нургали улы)

12.  Халык авыз иҗатын  икенче  төрле  ничек  атыйбыз? (фольклор)
13.  Үз тормыш юлың турында язу (автобиография)

14.  Дөя ничә литр су эчә? (80 литр)

15.  Аюның тәпие нинди? (яссы табанлы, 5 бармаклы)
16.  Ай Җир тирәли ничә тәүлектә әйләнә? (28 тәүлектә)

17.  Г.Тукай романының авторы (Ә.Фәйзи)

18.  М.Җәлилнең төрмәдә утырганда язган шигырләр җыентыгы (“Моабит дәфтәрләре”)

19. Чистай районыннан чыккан күренекле кешеләрне атарга. (Россиянең атказанган сәнгать эшлеклесе, композитор София Гобәйдуллина;

-Татарстанның атказанган артисткасы җырчы Резеда Галимова;

-Г.Камал исемендәге Татар дәүләт академия театры директоры, Татарстанның һәм Россиянең атказанган мәдәният хезмәткәре Шамил Закиров;

-Бөтендөнья татар конгрессы башкарма комитеты рәисе, Татарстанның һәм Россиянең атказанган мәдәният хезмәткәре Ринат Закиров;

-Россиянең һәм Татарстанның халык артисты Вера Минкина;

-Танылган юморист Сергей Чванов;

-Эстраданың танылган яшь җырчылары Румия Фәтхетдинова, Марина Тюрина;

-Танылган рәссам, Россия Рәссамнар берлеге әгъзасы Эльмира Мостафина, Г.Исхакый, Флера Тарханова,Кояш Тимбикова).

20. Татарстан флагы ничә төстә һәм ул төсләр нәрсәне аңлата?(яшел, ак,кызыл,)
21. 2010 нчы ел нинди ел  буларак билгеләп үтелде?(Укытучы елы)
22. Чистай шәһәренең хакимият башлыгы кем?(Илдус Тәлгать улы Әхмәтҗанов)
23. Шәһәребездә  нинди музейлар бар?(Пастернак музее, өяз музее)
24. Чистай нинди елга буена урнашкан? (Чулман елгасы буенда)
Музыкаль пауза. Татар халык биюе. Жюри 1 турга нәтиҗә чыгара.
2 тур. Игътибарлылык бәйгесе.
(Бу турда укучыларга компьютерда рәсемнәр күрсәтелә.  Татар халкының күренекле язучылары, рәссамнары портретлары. Шул рәсемнәрдән чыгып алып баручы төрле сораулар бирә.)  
Музыкаль пауза. Рус халык биюе
3 тур. Әсәрне беләсеңме?

Алып баручы.  Хәзер мин сезгә әсәрдән өзекләр укыйм, ә сез әлеге өзекнең исемен һәм авторын әйтергә тиеш буласыз.
4 тур. Капитаннар ярышы. Мәкальләр беләсеңме?

 Алып баручы.  мәкальләр әти-әни, гаилә, балалар темасына алынды. Мин сезгә мәкальнең башын әйтәм, сез дәвам итәргә тиеш.

 (2 командага да аерым – аерым мәкальләр әйтелә)
”Ана”, “Ана белән бала” темалары.

· Анаң өчен уч төбендә тәбә кыздырып ашатсаң да бурычыңны кайтара алмассың.

· Ана яхшылыгын авырсаң белерсең.

· Үз анасын зурлаган, кеше анасын хурламас.

· Әни суккан авыртмый.
· Өйнең яме ана белән.

· Алтмышка җитсен бала, ана өчен һаман бала.

· Ана күңеле балада, бала күңеле далада.
· Тән биргән дә ана, сөт биргән дә ана, 

Тел биргән дә ана, көй биргән дә ана.
· Әнкәм йорты – алтын бишек.
· Ана – шәфкать диңгезе.

“Ата ана, аларга хөрмәт” темасы.
· Ата – ана гаебен тикшерү бала эше түгел.

· Ата - ана йөрәгенең тирәнлеген балалар белми.
· Ата – ананы тыңлаган  - адәм булган, тыңламаган әрәм булган.
· Ата – анасына игелек күрсәтмәгән, 

   Олыгайгач үзе дә игелек күрмәс.

· Әткәй – шикәр, әнкәй – бал.

· Атаң кебек кешегә тел озайтма. 

· Аю да баласын “йомшагым” ди.

· Атасын алдаган илен дә алдар.
Командадан икешәр кеше чакырыла. Аларга тизәйткеч тәкъдим ителә. Тизәйткечне кем тизрәк һәм дөресрәк әйтә 

Алып баручы. Безнең ярышыбыз ахырына якынлаштык. Жюри нәтиҗә ясый. 
Тамчы – шоу
1 тур 
Разминка. Җылынып алу өчен сораулар
2 тур 

Син игътибарлымы?
3 тур

Әсәрне беләсеңме?
4 тур

Капитаннар ярышы
Мәкальне 
дәвам ит!


[image: image1.emf]М әкальләр.     ” Ана ”, “Ана белән бала” темалар ы.        Анаң өчен уч төбендә тәбә кыздырып ашатсаң да бурычыңны кайтара  алмассың.      Ана яхшылыгын авырсаң белерсең.      Үз анасын зурлаган, кеше анасын хурламас.      Мең нәнкә дә бер әнкәне алыштыра алмас.      Анасыз корт бал җыйма с, бал җыйса да мул булмас.      Әни суккан авыртмый.      Анасына өргән эт бүре авызына төшәр.      Өйнең яме ана белән.      Алтмышка җитсен бала, ана өчен һаман бала.      Ханнан бала олы, баладан ана олы.      Ана бала өчен төн йокысын өч бүлә.      Ана күңеле балада, бала күңеле далада .      Тән биргән дә ана, сөт биргән дә ана,    Тел биргән дә ана, көй биргән дә ана.      Әнкәм йорты  –  алтын бишек.      Ана  –  шәфкать диңгезе.     “ Ата ана, аларга хөрмәт ” темасы.        Алтын канат атаң бар, көмеш садак анаң бар.      Ата  –  ана гаебен тикшерү бала эше түгел.      Ата  -  ана йөрәгенең тирәнлеген балалар белми.      Ата  –  ананы тыңлаган   -  адәм булган, тыңламаган әрәм булган.      Ата  –  анасына игелек күрсәтмәгән,       Олыгайгач үзе дә игелек күрмәс.      Ата  –  йортның матчасы,   Ана  –  йортның өрлеге,        Балалар  –  стенасы.      Атасы барн ың бәхете бар.      Ачтан үлсәң дә, ата  –  анаңны ташлама.      Әткәй  –  шикәр, әнкәй  –  бал.      Атаң кебек кешегә тел озайтма.       Аю да баласын “йомшагым” ди.      Ата  –  анаң  –  чын дусың,       Дус  –  ишләрең   -  юлдашың.      Үзең бел, ата  –  анаңа киңәш ит.      Атасын алдаган илен дә алдар .      Ахмак малай ата  –  анасын үзенә дошман дип уйлый.         


1.Кара карга карый кырга,
Кара карга каркылдама.
2.Мич башында биш мәче,

Биш мәченең биш башы.

Биш мәченең биш башына ,

Ишелмәсен мич ташы.

1.Кара карга карый кырга,

Кара карга каркылдама.

2.Мич башында биш мәче,

Биш мәченең биш башы.

Биш мәченең биш башына ,

Ишелмәсен мич ташы.

